
XUSUSIY TADBIRKORLIKNI

MAMLAKATLAR TAJRIBASI

Sharipov Bobur Anvar o‘g‘li

metodlar kafedrasi katta o‘qtuvchisi

Annotatsiya: Maqolada kichik biznes va xususiy tadbirkorlik subyektlarining rivojlanish jarayonlari o‘rganilgan, ularning
erkin faoliyatlari uchun ishbilarmonlik mubhitini yanada qulaylashtirish borasidagi chora-tadbirlar to‘g‘risida muallif yon-
dashuvlari bayon etilgan. Shuningdek, bu sohadagi muammolar tahlili yuzasidan takliflar ishlab chiqilgan.

Kalit so‘zlar: kichik biznes, xususiy tadbirkorlik, investitsiya, soliglar.

Abstract: The article examines the development processes of small businesses and private entrepreneurship entities, and
describes the author’s approach to measures to make the business environment more convenient for their independent
activities. Proposals were also developed for the analysis of problems in this area.

Key words: small business, private entrepreneurship, investment, taxes

AHHOTaums: B cTatbe paccmaTpmBaloTCs NPOLECChl Pa3BUTUS Manoro OGu3Heca un Cy6'beKTOB YaCTHOro npeanpuHnuma-
TEenbCTBAa, a TakkKe ONMCbIBAaETCH aBTOPCKMUI NOAXO4 K Mepam no Co34aHuto Oonee y,Cl,06HOI7I 6M3Hec-cpe/:u:| ana nx camo-
CTOATENbHON AeATenbHOCTU. Takke Obinn pa3p860TaHbI npeanoXeHna no aHanmay I'Ip06ﬂ6M B 3TOM obnacTu.

KntoueBble crioBa: Mmanbiin 6usHec, YacTHoe npeanpuHMMaTenbCcTBo, MHBECTULIUKX, HANorun

KIRISH

O'zbekistonda kichik biznes va xususiy tadbirkorlikning rivojlanishi va davlat tomonidan tartibga solinishi
faollashmoqda. Ishbilarmonlik muhiti tobora kengayishi kichik biznes subyektlarining rag'bat asosidagi faoli-
yatini ta’minlashga olib kelmoqdaki, ularning deyarli barcha tarmoglardagi soni-yildan-yilga ortib bormoqgda.
2024-yilni esa “Yoshlar va biznesni qo‘llab-quvvatlash vyili” deb nomlanishi esa bu jarayonga yangi mazmun
berdi. Binobarin, mamlakatda gabul gilinayotgan me’yoriy hujjatlarda kichik biznes va xususiy tadbirkorlik sub-
yektlari uchun yanada keng shart-sharoitlar yaratish, ularni erkin faoliyatini ta’minlash va amalga oshayotgan
islohotlarni yanada chuqurlashtirish va liberallashtirishga yo‘naltiriigan chora-tadbirlar o'z aksini topgan .

Xususan, 2022-2026-yillarga Mo‘ljallangan yangi O‘zbekiston taraqqiyot strategiyasida kichik biznes va
xususiy tadbirkorlikni davlat tomonidan tartibga solish va ishbilarmonlik muhitini yaxshilash borasida “tadbir-
korlik subyektlarida masofaviy (onlayn) faoliyat ko‘rsatish imkoniyatlarining mavjudligidan hamda ularning ixti-
soslashuvidan kelib chiqib, litsenziya va boshqga ruxsat etuvchi hujjatlarni olish tartib-taomillari quyidagilarni
inobatga olgan holda soddalashtirish”dek ustuvor vazifalar belgilangan. Ularni amalga oshirish bo'yicha cho-
ra-tadbirlarni tatbiq etish shu kundagi islohotlarimizning mazmunini tashkil etadi .

MAVZUGA OID ADABIYOTLAR SHARHI

Kichik biznes va xususiy tadbirkorlikning jahon mamlakatlari igtisodiyotidagi ahamiyati tobora ortib bor-
mogqda. Agar respublikamizda bu sohaga e’tibor, asosan, ijtimoiy yo‘naltiriigan bozor igtisodiyotini shakllantirish
vazifalariga bog‘liq holda keng avj olgan bo‘lsa, boshga mamlakatlarda kichik biznes va xususiy tadbirkorlikning
ustuvor ahamiyatlarini tan olish hamda ularni rivojlantirish uchun chora-tadbirlar majmuyini ishlab chigish ancha
ilgari boshlangan. Darhagqigat, kichik biznes va xususiy tadbirkorlik ustuvor darajadagi mavqgeni egallashi va
ayni paytda davlatning tarkibiy-igtisodiy siyosatida ustuvor bo‘g‘in sifatida baholanishi deyarli barcha mam-
lakatlar uchun xos bo‘lgan umumiy belgilardan biri hisoblanadi.

XX asr buyuk igtisodchisi, Avstriya maktabining asoschisi Yozef Shumpeter (1883—1950-yillar) “Tadbirkor-
likning jamiyat ijtimoi—igtisodiy taraqqiyotidagi hal giluvchi rolini u bo‘lmagan joyda juda his gilish mumkinligini”
ta’kidlaydi. Yozef Shumpeter tadbirkorlikning harakatchan igtisodiy jarayondagi rolini, uning yaratuvchanlik
funksiyasini aniglaydi, tadbirkorning psixologik giyofasini chizadi. Shu asosda, tadbirkorlik igtisodiyotni harakat-
lantiruvchi asosiy kuch ekanligini asoslaydi. Tadbirkorlikka ayrim hollarda o‘z-o‘zidan mavjud bo‘lgan narsa
deb, e’tiborsizlik bilan qarashlarni tanqid qilib, tadbirkorlik bo‘lmagan igtisodiyotni tasavvur qilib ko‘rishni tavsiya
etadi. U tadbirkorning energiyasi, irodasi, intilishi investitsiya siklini harakatga keltiradi, texnikaviy taraqqiyot-
ning yugori cho‘qqisiga ko‘tarilish imkon yaratadi, ingirozga uchragan igtisodiyotni qayta jonlantiradi va tiklaydi,
deb e’tirof etadi .

Rivojlangan mamlakatlar igtisodiyoti 1929—-1933-yillardagi og‘ir siklik tanazzulni boshdan kechirayotgan bir
paytda J.M.Keyns o‘zi — bandlik, foiz va pulning umumiy nazariyasini o‘rtaga tashladi. Bu nazariyasini u “Ban-
dlik, foiz va pulning umumiy nazariyasi” nomli asarida (1936-yil) bayon etib, nobargaror rivojlanish sharoitida
davlatning iqtisodiyotga aralashuvi zarurligini asoslab berdi. Uning fikricha moliyaviy kategoriyalar — davlat
xarajatlari ana shunday aralashuvning instrumentlari hisoblanishi kerak. Ularning shakllanishi, tarkibiy tuzilmasi
va o‘sishi “samarali talab”ga erishishning muhim omillari bo‘lmog‘i lozim. Davlat xarajatlarining o'sishini kamay-
tirish uchun tadbirkorlik faoliyatini jonlantirish va milliy daromad ko‘payishini ta’minlash kerak. Bu ishsizlikka
ham barham berishi mumkin.

TADQIQOT METODOLOGIYASI

J.M.Keyns soliglar va ularning asosiy “psixologik gonun”ga ta’siri masalalariga ham alohida ahamiyat
berdi. Ana shu “gonun”ga muvofiq, insonlar o'z iste’mollarini oshirib borishga moyil ekanligini, lekin bu moy-
illik ular daromadlarining oshganchalik darajasida emas. Bu, 0z navbatida, tovarlarga bo‘lgan talabning pas-
ayib ketishiga va ishlab chigarish gisqgarishiga olib kelishini isbotladi. Davlat ana shunday “gonun”ning paydo
bo'lishiga to‘sqinlik gilishi hamda soliq tushumlari, garzlar hisobidan o‘z xarajatlarini oshirish yoki turli usullar
orqali xususiy investitsiyalarni rag‘batlantirish yo'li bilan yetmayotgan talabni to‘ldirishi kerak degan fikrni ilgari
surdi. Uning formulasi quyidagicha:

J+8=1+Dx

Bu yerda: J — jamg‘armalar;

S — soliglar;

| — investitsiyalar;

Dx — davlat xarajatlari.

J.M.Keyns ishlab chiqarishning monopollashuvi sharoitida igtisodiyotni tartibga solishga yo‘naltiriigan va
prinsipal jihatdan yangi bo‘lgan moliya nazariyasini ishlab chiggan. 1970-yillarga qadar sanoati taraqqiy etgan
ko‘pgina mamlakatlar moliyaviy siyosatining asosini tartibga solish bo‘yicha keynscha nazariyaning bosh-
lang‘ich holatlari (nugtalari) tashkil etdi .

Buni ko‘plab rivojlangan mamlakatlar amaliyotida kuzatish mumkin. Masalan, AQSHda 1953-yildayoq
Kongress tomonidan kichik biznes va xususiy tadbirkorlik ma’muriyati tuzilgan bo‘lsa, Yaponiyada kichik biznes
va xususiy tadbirkorlikni rivojlantirish umumdavlat dasturini amalga oshiruvchi davlat milliy markazi tarmog'i
tashkil etildi. Ilk bor o‘tgan asrning 40-yillari oxirida vujudga kelgan bunday markazlar faoliyati hukumat qoshi-
dagi kichik va o‘rta korxonalar boshgarmasi tomonidan tartibga solinib turiladi. AQSHda 1953-yili gabul gilingan
“Kichik biznes to‘g‘risida” gonunda: “Mamlakatning xavfsizligi va farovonligi kichik biznesning mavjud va salohi-
yatli imkoniyatlarini rivojlantirish va rag‘batlantirishsiz ta’minlanishi mumkin emas’ligi ta’kidlangan edi.

Kichik biznes va xususiy tadbirkorlikni rivojlantirishga garatilgan milliy siyosatlar tizimida Janubiy Koreya
amaliyoti alohida e’tiborga molik. Bu mamlakatda bir tomondan kichik biznes va xususiy tadbirkorlikni rivojlan-
tirish bo‘yicha gator davlat institutlari shakllantirilgan, ikkinchi tomondan, kichik biznes va xususiy tadbirkorlikni
rag‘batlantirish tizimi shunday takomillikka egaki, bunda kichik biznes va xususiy tadbirkorlik subyektlari bozor
sharoiti, ragobat muhiti uchun moslashishi, o‘zlarida “immunitet’ni shakllantira olmog‘i shart hisoblanadi.

2000-yilning 15-iyunida Italiyaning Boloniya shahrida 46 mamlakat ishtirokida o‘tkazilgan konferensiyada
gabul qgilingan “Kichik va o‘rta tadbirkorlikni qo‘llab-quvvatlash siyosati bo'yicha Boloniya xartiyasi”’da ishtirok-
chilar tomonidan kichik biznes va xususiy tadbirkorlikning bir gator ahamiyatli jihatlari e’tirof etilgan. Xususan,
ijtimoiy hayotdagi eng muhim qirralari sifatida, uning yangi ish o‘rinlarini yaratish, mintagaviy va mahalliy xo‘ja-
liklar rivojlanishida yetakchi mavgega egaligi, ijtimoiy hamijihatlikni ta’minlash, tarkibiy igtisodiy o‘zgarishlarni
boshdan kechirayotgan mamlakatda igtisodiy muammolar keskinligini yumshatish hamda aholi qo‘shimcha
daromadlari manbayi sifatida kambag‘allik darajasini pasaytirish kabilarga alohida urg‘u berilgan.

TAHLIL VA NATIJALAR

Fransiyada mayda hamda kichik biznes korxonalari bir-biridan tafovutlanib, mayda biznesda barcha korxo-
nalarning 90,3 %i va ish bilan band xodimlarning 20 %i, kichik biznesda esa barcha ish bilan band xodimlarning
47,9 %i faoliyat yuritadi. Sanoatda yangi korxonalarning 97 %i kichik biznes va xususiy tadbirkorlikka to‘g'ri
keladi. Kichik biznes va xususiy tadbirkorlikning roli qurilishda, savdoda, mehmonxona xofjaligi va umumiy
ovqatlanishda, shuningdek, xizmat ko‘rsatish sohasida, ayniqsa, yuqori.

Gollandiyada kichik biznes korxonalari barcha xususiy biznes korxonalarining 98,5 % ini gamrab olgan.
Ularning 90 %i kichik korxonalar sirasiga kiradi. Kichik biznes korxonalarida xususiy sektorda bandlarning
yarmidan ko‘prog‘i ishlaydi. Xizmat ko‘rsatish sohasidagi bandlikning nisbatan yuqori darajasi bo‘yicha Nider-
landiya Yevropa lttifogi mamlakatlari orasida yetakchi o‘rinda ..

AQSHda keyingi vyillarda kichik korxonalar (sotishdan tushgan mablag‘i migdori 19 ming dollargacha
bo‘lgan korxonalar) soni ikki baravar ko‘paydi va 10 min.ga yetdi. Hududdagi barcha korxonalarning 95 %i
kichik korxonalardir. Kichik biznes va xususiy tadbirkorlik yalpi milliy daromad o'sishining yarmini tashkil etadi.
Agar o‘tgan asrning 80-yillarida 50 ta yirik korporatsiya 3,5 min. ish o‘rnini gisqartirgan bo‘lsa, kichik biznes va
xususiy tadbirkorlik sohasida 20 min. yangi ish o‘rni tashkil etilgan.

Buyuk Britaniyadagi firmalarning deyarli 96%i kichik biznes sohasiga taallugli. Ularga barcha ishchi
kuchining 25%i hamda yalpi milliy daromadning taxminan 20 %i to‘g‘ri keladi.

Germaniyada 2 min.dan ortiq kichik biznes va xususiy tadbirkorlik korxonalari faoliyat ko‘rsatib, ularda
igtisodiy jihatdan faol aholining gariyb 75 %i mashg‘ul. Bu korxonalar mamlakatda ishlab chiqarilayotgan yalpi
milliy daromadining 50 %ini bermoqgda.

Umuman olganda, kichik sanoat korxonalari xalgaro federatsiyasi hisob-kitoblariga ko‘ra, kichik korxonalar
hissasiga ishlab chigarilgan mahsulotlarning taxminan 50 %i, kapital gqo‘yilmalarining esa 30 %idan ko‘prog‘i
to'gri keladi. AQSH, Germaniya, Angliya, Italiya, Yaponiya kabi mamlakatlarda ish o‘rinlarining 2/3 qismi kichik
biznes va xususiy tadbirkorlikda yaratiladi .

Odatda, barcha ish bilan bandlarning yarmidan ko‘prog‘i mayda va kichik korxonalarda ishlaydilar. Kichik
biznes korxonalarining investitsiyalar, qo‘shilgan giymat va oborotning umumiy hajmidagi ulushi juda salmoqli
20 % dan 60 % gachani tashkil etadi.

Xorijiy davlatlar iqtisodiyotida kichik biznes hissasining bu gadar salmoqli ekanligi aslo uning o‘z rivojlan-
ishda hech ganday to‘siq va muammolar yo‘qligini bildirmaydi. Binobarin, xorijda ham soha rivojlanishida o‘ziga
xo0s muammolar mavjud. Bunday muammolar sirasiga quyidagilarni kiritish mumkin:

e Kko'pincha ishlab chiqarishni tashkil etish va kengaytirish uchun talab qilinuvchi xususiy mablag‘lar hajmi
yetarli bo‘Imasligi;

e bunday korxonalarning bozor konyukturasi o‘zgarishiga o‘ta sezgirligi va bog'ligligi;
e o0'‘ta qattig ragobat sharoitida faoliyat ko‘rsatish zarurligi;

e kichik biznes korxonalari aynigsa, faoliyatning yangi sohalaridagi firmalar doimiy ravishda yuqori tavak-
kalchilik sharoitida faoliyat yuritishi;

e tashkil topish davridagi qator to'siq hamda giyinchiliklar va h.k.

Shu bois deyarli barcha mamlakatlarda kichik biznes va xususiy tadbirkorlik rivojlanishini tartibga solish,
faoliyat uchun qulay sharoit yaratish hamda turli to'siglar ta’sirini cheklab turish magsadida yo'l xaritalari
ishlab chigilgan. Jumladan, Yevropa lttifogi doirasidagi kichik korxonalarga nisbatan davlat siyosatining asosiy
magsadlarini quyidagicha ifodalash mumkin:

e Kkichik korxonalarning rivojlanishi uchun qulay bozor sharoitlarini yaratish;
e bozor munosabatlarida tomonlarning o‘zaro teng huqugliligini go‘llab-quvvatlash;
e raqobat muhitini hamda igtisodiy faollikning harakatchanligini ta’'minlash;

e yangi ish o'rinlarini, aynigsa, ishsizlik muammosi keskinlashgan hududlarda barpo etish;

ragobat keskinlashuvi natijasida kelib chiquvchi ijtimoiy oqibatlarni, sarf-xarajatlarni kamaytirish.

Gollandiyada kichik biznes va xususiy tadbirkorlikka nisbatan davlat siyosatidagi asosiy holat shunday
goida hisoblanadiki, unga ko‘ra tadbirkor o'z faoliyati uchun to‘la javobgar bo‘ladi, hukumat esa yordamchi rolni
o‘ynaydi.

Fransiyada kichik biznes va xususiy tadbirkorlikni davlat tomonidan tartibga solishning asosiy magsadi
bandlik va ragobatbardoshlik darajalarini o‘stirishdan iborat. U o'z ichiga bevosita tartibga solishni, ish muhitini
yaxshilashni, bilvosita yordamning turli ko‘rinishlarini oladi.

Germaniya kichik va mayda korxonalarga nisbatan yurgizayotgan davlat siyosati ularning raqgobatbardosh-
ligini oshirish tadbirlariga, turli solig-moliyaviy imtiyozlarga, shuningdek, iqtisodiyotdagi tarkibiy o‘zgarishlarga
moslashishiga asoslanadi. Bunda davlat ularga yirik korxonalar bilan ragobatlashish uchun teng sharoitlar
yaratib berishga intiladi.

Italiyada so‘nggi yillarda yuqori xavf-xatar bilan bog‘lig bo‘lgan kapitalga erishish imkoniyati bor korxo-
nalarni moliyalashtirishga qizigish ortdi. Shu magsadda kichik korxonalarning yopiq turdagi investitsiya fond-
lari tashkil etildi. Bunday fondlar birjada ro‘yxatdan o‘tmagan korxonalarga mablag‘larni qo‘yadilar. Fondning
kapitali davlat obligatsiyasi ko‘rinishida investitsiya qilinishi mumkin emas. Shuningdek, boshqga yopiq fondlar
tomonidan chiqgarilgan aksiyalarga investitsiya qilish ham taqiglanadi. Fondda oz aksiyalari ulushiga ega
bo‘lgan kompaniyalar aksiyalarini sotishdan foyda olish yopiq fondning magsadi hisoblanadi.

Kichik biznes va xususiy tadbirkorlik korxonalari igtisodiyotda ragobat muhiti shakllanishidagi rolini to‘la
amalga oshirishlari hamda unda sezilarli ta’sir o‘tkaza olishlari uchun ma’lum shart-sharoitlarga ega bo'lishlari
lozim. Jumladan, bu soha samarali faoliyat ko‘rsatishida unga xizmat ko‘rsatuvchi bozor infratuzilmasi mas-
alalarining ahamiyati beqiyos. Bu borada ko‘plab xorijiy mamlakatlarda, jumladan, AQSHda ham ancha taraqqiy
etgan tizim amal qiladi: kichik biznes va xususiy tadbirkorlikga ko‘'maklashish va uni qo‘llab-quvvatlash ko‘plab
nohukumat va jamoat tashkilotlari tomonidan ham amalga oshiriladi. Ular gatoriga kichik biznes va xususiy
tadbirkorlik manfaatlarini ilgari suruvchi kichik biznes uyushmasi; 40 dan ortig milliy tashgi savdo uyushmalari;
3,5 mingdan ortiq milliy savdo tashkilotlari, 40 mingdan ortiq mahalliy tashkilotlar, klublar va guruhlar kiradi .

Fransiyada texnoparklar yoki inkubatorlarni tashkil etish bo‘yicha umummilliy siyosati mavjud emas. Bu
borada tashabbus mahalliy hokimiyatlar qo‘lida. Ularning turli ko‘rinishlari mavjud: o‘qitish, ilmiy-tadgiqot ishlari,
xizmat ko‘rsatish, yerni ijaraga berish va hokazo.

Niderlandiyada 36 ta savdo palatasi mavjud. Barcha firmalar savdo palatasida ro‘yxatdan o‘tgan bo'lishlari
va har yillik badalni to‘lashlari lozim. Palatalar hukumatdan subsidiyalar olmaydilar. Ular asosiy faollikni kon-
salting xizmatlari ko‘rsatish borasida namoyish etadilar. Bevosita o'qitish, maslahat berish va kengash xizmat-
larini ko‘rsatish borasida 12 ta mintaqaviy institutlardan iborat tarmoqga ega bo‘lgan mustaqil tashkilot — kichik
korxonalar instituti faol shug‘ullanadi.

Yaponiyada 500 ta mahalliy savdo-sanoat palatasi hamda ularning filiallari kichik biznes va xususiy tadbir-
korlikka turli ko‘rinishidagi moliyaviy, maslahat berish kasbiy jihatdan tayyorlash yordamini ko‘rsatadilar. Davlat
kichik biznes va xususiy tadbirkorlik faoliyatini Kichik biznes moliyaviy korporatsiyasi, Milliy moliyaviy korporat-
siya va “Soko-Chukin Banki” orqali budjetda jamg‘ariluvchi kichik korxonalarni qo‘llab-quvvatlashning maxsus
fondi hamda xalq fondi orqgali moliyalashtiradi ..

Shuningdek, Yaponiyada kichik biznes va xususiy tadbirkorlik uchun keng imtiyozli soliq tizimi gabul qil-
ingan bo'lib, u quyidagilarni ko‘zda tutadi:

e vyakka tartibdagi kompaniyaning soligga tortilishi lozim bo‘lgan daromadidan korxona egasi va uning
oila a’zolari mehnatiga haq to‘lash bo'yicha shartli migdorini chegirib tashlash;

e kichik korxonalar uchun soliglarning quyi stavkalari; kichik korporatsiyalar foydasining bir gismini soliqga
tortishdan himoya qilish.

XULOSA VA TAKLIFLAR

Agar kompaniyada davlatning ustuvor dasturlaridan birida ishtirok etsa, qo‘shimcha soliq imtiyozlariga ega
bo‘lishi mumkin.

Kichik biznes va xususiy tadbirkorlikni rivojlantirish borasidagi xorijiy tajribalar shuni ko‘rsatdiki, har bir
mamlakatda, shu jumladan, O‘zbekistonda ham igtisodiyotning ichki xususiyatlaridan kelib chiggan holda kichik
biznes va xususiy tadbirkorlikni davlat tomonidan tartibga solishning samarali chora-tadbirlari tizimi ishlab chig-
ilishi va doimiy ravishda takomillashtirib borilishi kerak.

Rivojlanayotgan mamlakatlarda igtisodiyotda tadbirkorlik uchun qulay holat yaratib berish, jamiyatda kichik
biznesga nisbatan samimiy munosabatni shakllantirish asosiy o‘rinda turadi. Shuning uchun ham hukumatimiz
tomonidan mustaqillikning dastlabki yillaridan boshlab bu sektorni rivojlantirishga jiddiy e’tibor qaratiimoqda.

Turli manbalar hamda rivojlangan va rivojlanish bosgichiga kirayotgan xorijiy mamlakatlarning bu boradagi
tajribalarini o‘rganish va tahlil etish jarayonidagi xulosalarimizga asoslanib mamlakat igtisodiyotidagi kichik
biznes va xususiy tadbirkorlikning salmog'ini oshirishga tatbiq etishni magsadga muvofiq, deb hisoblaymiz.

